
R  E  P U  B  L  I  K  A    E   S  H  Q  I  P  Ë  R  I  S  Ë
KËSHILLI BASHKIAK
V E N D I M 
Nr. 58 datë 7.06.2019

PËR

MIRATIMIN E KËRKESËS SË BASHKISË TIRANË, SË BASHKU ME DOKUMENTACIONIN TEKNIKO-LIGJOR PËR AKORDIMIN E NDIHMËS FINANCIARE PËR 155 (NJËQIND E PESËDHJETË E PESË) FAMILJET, BANESAT E TË CILAVE JANË DËMTUAR NGA PËRMBYTJET E NDODHURA NË NJËSINË ADMINISTRATIVE NR.11, NGA BUXHETI I BASHKISË TIRANË DHE BUXHETI I VITIT 2019 NË MINISTRINË E MBROJTJES, PROGRAMI “EMERGJENCAT CIVILE”

Në mbështetje të nenit 8, pika 2, nenit 9, pika 1, nënpika 1.1, shkronja “b”, nenit 29, pika 1, nenit 55, pikat 2 dhe pika 6, të ligjit nr.139/2015, “Për vetëqeverisjen vendore”, nenit 16, nenit 31, nenit 32, shkronja “b”, të ligjit nr. 8756, datë 26.03.2001, “Për emergjencat civile”, të ndryshuar; Kapitullit III, pika 1, shkronjat “b”, “e” dhe “ë” dhe pikës 3, shkronja “f”, të vendimit nr. 329, datë 16.5.2012, të Këshillit të Ministrave “Për kriteret dhe procedurat e dhënies së ndihmës shtetërore financiare për mbulimin e dëmeve të shkaktuara nga fatkeqësi natyrore ose fatkeqësi të tjera të shkaktuara nga veprimtaria njerëzore”, vendimit nr. 159, datë 21.12.2018, të Këshillit Bashkiak “Për miratimin e programit buxhetor afatmesëm 2019-2021 dhe detajimin e buxhetit të Bashkisë Tiranë për vitin 2019”, të ndryshuar, shkresës nr. 24596 prot., datë 21.06.2017, të Ministrisë së Punëve të Brendshme, me propozim të kryetarit të Bashkisë, Këshilli Bashkiak,

V E N D O S I:

1. Të miratojë kërkesësn e Bashkisë Tiranë, për mbështjen financiare për 155 (njëqind e pesëdhjetë e pesë) familje, banesat dhe orenditë shtëpiake të të cilave janë dëmtuar nga përmbytjet e ndodhura në Njësinë Administrative nr.11, sipas tabelës bashkëlidhur dhe pjesë përbërëse e këtij vendimi.

2. Të miratojë akordimin e mbështetjes së plotë financiare për 18 (tetëmbëdhjetë) familjet, ku vlera e përgjithshme e dëmtimit të banesave të tyre nuk tejkalon shumën prej 100.000 (njëqind mijë) lekë.

3. Të miratojë akordimin e një mbështetje të pjesshme financiare, për 137 (njëqind e tridhjetë e shtatë) familjet, nga fondi i emergjencave civile, i destinuar dhe i miratuar në buxhetin e Bashkisë Tiranë, për vitin 2019, sipas përllogaritjeve të kryera në tabelën bashkëlidhur vendimit.

4. Të miratojë dokumentacionin tekniko- ligjor të hartuar nga Bashkia Tiranë.

5. T’i paraqesë dokumentacionin përkatës dhe t’i kërkojë mbështetje Drejtorisë së Përgjithshme të Emergjencave Civile, Ministria e Mbrojtjes, për akordimin e pjesës së mbetur të ndihmës financiare, për familjet e përcaktuara në pikën 3, të këtij vendimi, për shkak të pamundësisë financiare të Bashkisë Tiranë për të mbuluar të gjithë vlerën.

6. Ndihma financiare që do të akordohet nga Drejtoria e Përgjithshme e Emergjencave Civile, të përcaktohet në përputhje me dispozitat dhe kriteret e përcaktura në vendimin nr. 329, të vitit 2012, të Këshillit të Ministrave dhe do të përdoret për t’i ardhur në ndihmë familjeve, banesat e të cilëve janë dëmtuar nga përmbytjet e ndodhura në Njësinë Adminsitrative Nr.11. 

7. Ngarkohen Drejtoria e Përgjithshme e Menaxhimit Financiar dhe Drejtoria e Përgjithshme e Objekteve në Bashkëpronësi, Administrimit të Njësive Administrative dhe Emergjencave Civile për zbatimin e këtij vendimi. 

8. Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.

